
Efni: Umsögn Hafrannsóknastofnunar um frumvarp til laga um lax- og silungsveiði 
(minnihlutavernd o.fl.), 345. mál.

Varðandi 1 gr. Úrræði Fiskistofu.

Hafrannsóknastofnun tekur undir mikilvægi þess að Fiskistofa geti beitt úrræðum ef ekki er farið að 

lögum. Þar er um framfarir að ræða í málaflokki sem farið hefur verið nokkuð frjálslega með og úrræði 

fá í samanburði við önnur mál er snerta umhverfisvernd. Af framkvæmdum sem ekki hafa verið í góðu 

ástandi er efnistaka úr ám sem getur haft neikvæð áhrif á lífríki þ.m.t. nýtingu fiskstofna.

Varðandi 2. gr. Um veiðifélög.

Hafrannsóknastofnun hefur ekki skoðun á þessum breytingum þar sem um félagslegt mál er að ræða 

en snertir ekki beint umhverfi, lífríki eða veiðinýtingu.

Varðandi 3. gr. Um matsnefnd.

Hafrannsóknastofnun fagnar því að í matsnefnd vegna gerðar og endurskoðana arðskráa veiðifélaga 

komi aukin þekking á lífríki, vistfræði og umhverfi þeirra tegunda í ám og vötnum sem um ræðir. Með 

því aukast líkur til þess að litið sé til sem flestra þeirra atriða sem eru undirstaða þeirra verðmæta sem 

felast í nýtingu lax- og silungsveiði. Þar með ættu líkur til réttlátari skiptingar þess arðs sem 

veiðinýtingin skilar að aukast. Mikilvægi réttlátrar skiptingar arðs/kostnaðar er umtalsvert þar sem 

fiskstofnar eru sameign veiðiréttarhafa og að nýtingin verður að byggja á sjálfbærni.

